
Postovani,

U skladu sa ¢lanom 106. Poslovnika SkupStine Kantona Sarajevo (,,Sluzbene novine Kantona
Sarajevo“, broj 25/10, 14/11, 19/11, 7/12, 26/12), upucujem zastupnicku inicijativu prema
Ministarstvu zdravstva Kantona Sarajevo za aZuriranje Programa imunizacije u Kantonu
Sarajevo, uklju¢ivanjem dobrovoljne vakcine protiv Humanog papiloma virusa - HPV u
Program.

Humani papiloma virus (HPV) nalazi se medu naj¢eS$¢im spolno prenosivim bolestima, sa
globalnom prevalencijom od 11 do 12%. HPV infekcije direktno su povezane sa karcinomom
cerviksa, vaginalnim karcinomom, karcinomom vulve, karcinomom penisa, orofaringealnim
karcinomom i genitalnim bradavicama. Ova infekcija spada u seksualno prenosive infekcije, ali
se ne prenosi isklju¢ivo spolnim odnosom, nego se moze prenijeti i samo dodirom koZe polnih
organa. HPV virusi su veoma zarazni i infekcija se dobija najéeS¢e odmah po zapocinjanju
seksualne aktivnosti. NajviSe infekcija se desi u starosnoj dobi od 20. do 25. godine i opada sa
porastom godina zivota.

Vakcinacija protiv HPV infekcije je vazna, jer se na ovaj nacin skoro sasvim sprecava nastanak
karcinoma cerviksa i kondiloma (Siljatih polnih bradavica), a vakcinacija u velikoj mjeri Stiti i od
karcinoma vulve, vagine, penisa i anusa.

Od 2006. godine odobrena je primjena HPV vakcina u preko 160 zemalja i uvedena je u
nacionalne programe imunizacije u najmanje 40 zemalja.

Ukljuc¢ivanje HPV vakcine kroz redovni Program imunizacije, seroprofilakse i hemoprofilakse,
nije nuzno da bude na nivou FBiH, nego je prijedlog da se kao Program dodatne imunizacije
uvede u Kanton Sarajevo. Stru¢na preporuka: provesti vakcinaciju protiv HPV djevojc¢ica u
uzrastu 11-12 godina (po epidemioloskoj indikaciji), $to ima uporiSte u podzakonskom aktu
»Pravilnik o nacinu sprovodenja obavezne imunizacije, imunoprofilakse i hemoprofilakse protiv
zaraznih bolesti te o osobama koje se podvrgavaju toj obavezi“ ( Sluzbene novine FBiH br
22/79).

ObrazlozZenje:

Rak grli¢a materice je deveti najcesS¢i uzrok smrti od malignoma u ljudskoj populaciji. Skoro
svaka seksualno aktivna osoba je bar jedanput u zivotu bila zarazena nekim od tipova HPV.
Vakcina protiv Humanog papiloma virusa je siguran, efikasan i kritican korak u borbi protiv
karcinoma materice. U BiH su registrovane vakcine protiv HPV - Gardasil i Cervarix.



U Kantonu Sarajevo u 2019. god. ukupan broj registrovanih malignih oboljenja, prema IzvjeStaju
o bolestima i stanjima u primarnoj zdravstvenoj zastiti je iznosio 3934, sa stopom 93,6/100 000
stanovnika i prevalencom 0,9% unutar ukupne populacije. Obolijevanje od karcinoma grli¢a
materice, je u porastu prema podacima ZZJZ KS (2015 god. 77, 2019. god 133 novih slucajeva).

Odluka o uvodenju nove vakcine u Program imunizacije otvara mnoga pitanja u odredivanju
prioriteta ulaganja u zdravstveni sektor. Izazov je potrebno sistemski rjeSavati kako bi se
odgovorilo na klju¢na pitanja i osigurala najbolja usluga na prikladan, pristupacan i isplativ
nacin. Pored izrade programskog dokumenta zasnovanih na dokazima, ovo podrazumijeva citav
opseg aktivnosti:

- donoSenje odluke o implementaciji programa HPV vakcinacije od strane donosioca odluka
ukljucujuci odluku o finansiranju (u skladu sa moguénostima);

- dodatne obuke zdravstvenih radnika ;

- komunikacijsku i druStvenu kampanju zagovaranja i podizanja svijesti o vaznosti primarne
prevencije - uvodenja vakcinacije.

